
Метадычныя заўвагі па рабоце з нотным текстам.

«Элегія». П ’еса выконваецца ў манеры эстраднай рамантычнай балады. Тэмп 
заиаволены, з традыцыйным пашырэннем фраз. Гук пявучы і выразны. Можна 
выкарыстаць «vibrato», асабліва на «доўтіх» нотах. Звярнуць асаблівую ўвагу на 
інтанацыйную чысціню гучання і выразнасць фразіроўкі.

«Начны горад» - павольная балада з элементамі свінга. Выконваецца 
«субтонавым» гукам пры дапамозе мяккай артыкуляцыі языка. 3-я лічба - у 
манеры і характеры «swing». Канцэртмайстру неабходна звярнуць увагу на 
непрымусовасць і незалежнасць вьікакання лініі баса і акордазай фактуры.

«Калі мой банька быў малады...» - п’еса ў стылі «Bossa nova». Асноўны 
штрых - «non legato» з выкарыстаннем складоў (та, да, ду) або падобнымі да іх. 
Тзмбр гучання мяккі, блізкі да флюгельгарновага. У распрацоўцы (6-я лічба) 
неабходна дабівацца нязмушанасці выканання, а таксама балансу сольнай партыі 
з падгалоскамі фартэпіяна.

«Суботні кактэйль» . Стыль - «Jazz rock». Гэта п’еса выконваецца «шырокім», 
поўным гукам на фоне вострага сінкапіраванага рьітму. Выпісаная імправізацыя 
(лічба 3 ) павінна гучаць лёгка, ненапружана, з паступовым развіццём і ўзмацнен- 
нем гучання. У 7-й лічбе неабходна дабівацца раўнавагі дынамікі, аднолькавасці 
штрыхоў і чысціні актаўнага унісону.

«Калыханка». Характар гэтага твора вызначаецца самой назвай. Выканаўцу 
трэба прытрымлівацца акадэмічных штрыхоў і традыцыйнасці гучання. П ’еса 
патрабуе ад трубача наяўнасці «гібкага» гука, пэўнай музычнасці, нюансавай 
дакладнасці, інтанацыйнай чысціні і пачуцця фразы.

«Зноў у двашгатых...». П’еса выконваецца ў стылі ранішняга дыксіленда. 
Тэмп - умерана хуткі, характар гучання - лёгкі, ненапружаны. Рытмічны малюнак 
(£3) павінен гучаць, як т ,  а як X*). Выканаўцам неабходна звярнуць увагу 
на ансамблевую дакладнасць і адначасовасць у выкананні затчктавых сінкопаў, а 
таксама на раўнавагу дынамікі ў пераклічках галасоў (лічбы 4-я - 6-я).

«Песня кахання». Запаволеная эстрадная п’еса ў стылі рок-балады. Выкон- 
ваць яе можна як акадэмічным «legato», так і «лігованым» языком. Гэты твор 
патрабуе ад саліста пэўнай выканаўчай вытркмкі, гібкага і пявучага гуку ва ўсіх 
рэгістрах. Асноўны акцэнт пры рабоце неабходна зрабіць на фразіроўку і логіку 
развіцця музычных пабудоў. У 7-й лічбе магчымы варыянты выканання.

«Бабіна лета» - «Bossa nova». Выконваецца ў традыцыйным характары гэтага 
стыля. Асноўная складанасць п ’есы - у рьітмічнай незалежнасці сольнай партыі з 
акампаніментам. 3 5-й лічбы малюнак ( j '. 'J  ) павінен гучаць з трыольнай
пульсацыяй. У гэтым жа фрагменце канцэртмайстру даецца магчымасць выкон- 
ваць альбо вьіпісаную партыю, альбо самастойны варыянт па дадзенай гармоніі.

«Гарадскі раманс». Сама назва раскрывав жанравую накіраванасць гэтай 
п ’есы. Галоўнае, на што неабходна звярнуць увагу, - гэта выразнасць фразіроўкі, 
гібкасць у нюансіроўцы, агагічныя адценні і ўнутраны рух голасавядзення. 
Выкананне штрыхоў (legato, detashe) - акадэмічнаё.

«Бразільскі футбол» - дуэт для двух труб. Стыль п’есы - сплаў -«latinos з 
рытмікай «disko». Выкоиваецца ў традыцыйнай лацінаамерыканскай манеры 
гучання поўным сольным гукам з ужываннем дэстаткова буйнага «vibrato», 
асабліва на доўгіх нотах. Ва ўсгупе рэкамендуецца выкарьістоўваць разнавіднасць 
губной трэлі «Shake».. У 2-й - 5-й і 14-й - 16-й лічбах неабходна дабівацца 
інтанацыйнай чысціні і рытмічнай дакладнасці пры выкананні інгэрвалаў. 
У 8-й - 12-й лічбах - пачарговае «Solo» кожнага выканаўцы. Пры жаданні 
музыканты маюць магчымасць выконваць свой варыянт імправізацыі па дадзенай 
гарманічнай сетцы.

І.Мангушэў

Калі мой бацыса быў малады ...

